
Balɗe ɗiɗi gaɗa non waɗii ɗum waɗi humto teegal e 
gariiri Kaana ngondi nder leydi Galiili. Maduujo Yeesu 
boo e ɗon. Yeesu e tokkuɓemo maa kumpitaama 
humto teegal ngal.



Nde ndiyam inabojam ɗam hoɓɓe njarata to humto 
teegal ngal re'i, maduujo Yeesu wi'imo, “Ndiyam 
inabojam re'i.” Sey maduujo Yeesu wi'i maccuɓe 
kuwooɓe ɗon, “Ngaɗee koo ɗume ko o wi'i'on.” 



Sey Yeesu wi'i maccuɓe ɓen, “Kebbinee 
ɗe'e looɗe e ndiyam.” Ɓe kebbiniɗe ndiyam 
naa ki ɗe keewi tep. Sey o wi'iɓe, “Jooni 
nyeɗee ndiyam ɗam seɗɗa njaaranon 
paamanoowo teegal ngal.” Sey ɓe
                         njaaranimoɗam.



Ɗam yaadake ɗam wartii inabojam, sey o yariɗam. O 
andaa to ɗam ƴiwoyi, ammaa maccuɓe nyeɗuɓeɗam e 
andi to ɗam ƴiwoyi. 



Sey o noddi angoojo on, o wi'imo, “Koo moye e arta 
hokkuki hoɓɓe inabojam ɓurɗam welki, gaɗa ɓe njarii 
ɓe kaarii, nden o hokkaɓe 
inabojam ɗam hewtaayi 
arandejam ɗam welki. 
Ammaa an, a ali inabojam 
ɓurɗam welki ɗam naa 
jooni.” 



Kanjum woni fii kayɗiniiɗum arandejum ɗum Yeesu 
waɗi e gariiri Kaana ngondi leydi 
Galiili. Non o holliri 
teddungal maako, 
nden tokkuɓemo kooliimo. 



Nde Yeesu yahi wuro Biiturus yi'i esiraawo Biiturus 
debbo e fukkii, jonte kalluɗe e torramo, 
o meemi jungo maako.



Jonte ɗen njoofi debbo on, o ummii, o fuɗɗi 
waddankimo nyamndu. 



Futuro, gaɗa naange hiirii, yimɓe ngaddani Yeesu fuu 
nyawɓe e gooduɓe ginni. Sey yimɓe gariiri ndin 
ɗuɗɓe kawriti e 
dammugal wuro ngon.



Yeesu yamɗitini ɗuɗɓe gooduɓe nyawuuji feere-feere. 
O wurtinani yimɓe ɗuɗɓe ginni, o haɗiɗi metuki 
ngam e ɗi andimo. 



Wonɓe ɗon fuu e ɓaddoo ngam meema Yeesu, ngam 
bawɗe e mburtoo daga nder maako, e mo yamɗitina 
koo moye. 



Sey woɓɓe ngaroyi, ɓe ngaddanimo goɗɗo jaraaɗo, 
yimɓe nayo e koccoyimo.



Nde ɓe mbaawaayi nattinkimo to 
Yeesu woni ngam yimɓe ɗuuɗii, 
sey ɓe ƴentinimo dow suudu 
ndun, ɓe njulindu, ɓe 
ngaɗimo nder yulnde nden 
dow daago maako, 
ɓe njippinimo 
yeeso Yeesu.



Nde Yeesu yi'i hoolaare maɓɓe, o wi'i jaraaɗo on, “Higo, 
a yaafanaama hakkeeji 
maaɗa.” “E mi wi'umaa, 
umma, koccaa daago 
maaɗa, kootaa wuro.” 



Yeesu natti komiwal, tokkuɓemo maa tokkimo. Sey 
hendu cembindu ummoyii dow 
mbeela ngan, geelooɗi ndiyam 
puɗɗi piiki komiwal ngal, 
ndiyam natti nder maagal 
haa naaki ngal ɓadii 
heewa ndiyam, ammaa 
Yeesu e nder maagal 
e ɗaanii.



Sey o wi'iɓe, “Ngam ɗume kultorɗon, onon kooliiɓeyam 
seɗɗa?” Sey o ummii, o haɓani hendu ndun e geelooɗi 
ndiyam ɗin. Sey koo ɗume de''iti. Koo moye hayɗini wi'i, 
“O'o ɗum iri moye neɗɗo, haa keni e geelooɗi ndiyam e 
ngaɗa ko o wi'i?” 



Ngam yidde nde Allah yiɗi duuniyaaru 
haa o hokkii Ɓiɗɗo maako bajjo, 

ngam koo moye kooliiɗomo 
to' halka ammaa heɓa 

yonki ki re'ataa.



Roomanko'en 3:23 Koo moye neɗɗo waɗi hakke woɗɗitake 
ko Allah yiɗi o waɗa.

Roomanko'en 6:23 Ngam njoɓaari hakke ɗum mayde, 
ammaa caahu Allah woni yonki ki re'ataa keɓeteeki barka 

sumpootirki e Yeesu Almasiihu Joomiraawo meeɗen.

Ibraaniyanko'en 9:27 Non no ɗum siryanii neɗɗo maaya 
nde go'o, gaɗa mayde nden ɗum waɗanaymo kiita,

Aafisanko'en 2:8,9 On kisii ngam yidde Allah barka 
hoolaaki Yeesu. Naa' on kisu ngam goɗɗum ɗum ngaɗɗon, 
ammaa ɗum caahu Allah, naa' ngam kuuɗe mooɗon, ngam 

to' goɗɗo mawnina hoore muuɗum.



Roomanko'en 10:9,10 Ngam taa wi'ii e honduko maaɗa, 
“Yeesu o Joomiraawo,” nden taa hoolake nder ɓernde 

maaɗa wiiki Allah umminiimo daga mayde, a hisay. Ngam 
nder ɓernde neɗɗo hoolotoo Almasiihu nden Allah 

wartiramo aadiliijo, nden e honduko neɗɗo wi'ata e njayri 
Yeesu woni Joomiraawo hisa.

Yahaya 3:16,17 Ngam yidde nde Allah yiɗi duuniyaaru haa 
o hokkii Ɓiɗɗo maako bajjo, ngam koo moye kooliiɗomo to' 
halka ammaa heɓa yonki ki re'ataa. Ngam Allah liloyaayi 
Ɓiɗɗo muuɗum nder duuniyaaru ngam o taƴanandu kiita. 

Ammaa o liloyiimo ngam o hisna duuniyaaru 
e laawol maako. 



1 Yahaya 5:11-13 Ɗu'um woni ko tabbitinani'en Allah 
hokkii'en yonki ki re'ataa, nden yonki kin to Ɓiɗɗo maako 

keɓetenki. Fuu jaɓuɗo Ɓiɗɗo Allah e woodi yonki. Mo 
jaɓaayi Ɓiɗɗo on, walaa yonki. Mi windan'on ɗu'um, onon 

kooliiɓe inde Ɓiɗɗo Allah, ngam andon on ngoodi 
yonki ki re'ataa.

